
				এই পাতাটির মুদ্রণ সংশোধন করা প্রয়োজন। 
SO O জয় পরাজয়
কুঞ্জ বিস্মিতভাবে আমার মুখের দিকে চাহিল ; তাহার বিশাল চোখ দুটি আমার চোখের উপরে ঝকিল, আমার হৃদয় যেন আলোড়িত হইয়া উঠিল ; পরমুহুৰ্ত্তেত সে আবার মস্তক অবনত করিল ; ‘অতি মৃদুস্বরে বলিল, “আমার কথা ! আমার কি কথা জানিতে চাহেন ?” '
এবার আমি সাহস করিয়া বলিলাম, “কুঞ্জ, তুমি ত ইদানীং আমার সঙ্গে এরূপভাবে কথা কহিতে না ?”
তাহার মুখ লাল হয়। উঠিল। সে একটু পরে উত্তর দিল, “আমি ত সেই রকমই কথা কহিতেছি ।”
আমি আবেগপূর্ণস্বরে বলিলাম, “না, সে রকম কথা কহিতে্যুছ না, তুমি ত আমাকে “আসুন’ ‘বসুন” “আপনি” এ সব বলিতে না ।”
তাহার মুখ আরও আরক্ত হইয়া উঠিল ; সে অতি কষ্টে বলিল, “যেমন বলিবেন-সেই রকম-”
আমি তাহাকে প্ৰতিবন্ধক দিয়া বলিলাম, “আবার-সেই-” এবার সে হাসিল ; বলিল, “কি বলিব-বলুন-বল ?” আমি অতি কষ্টে আত্মসংযম করিলাম ; নতুবা হয় তা আমি তাহার গণ্ডে চুম্বন করিতাম। আমি উৎসাহিতভাবে বলিলাম, “হা, এই রকমআগে যে রকম কথা কহিতে, তাহাই কর।”
সে অবনতমস্তকে বলিল, “তাহাই করিব।” আমি তখন একেবারে কাজের কথা পাড়িলাম। বলিলাম, “কুঞ্জ, আমি তোমার নিজের সম্বন্ধে দুই-একটা কথা জিজ্ঞাসা করিতে চাই ।”
“আমি নিজের বিষয় নিজে কিছুই জানি না।” “আমি যেদিন মুর্শিদাবাদে তোমাদের ডেরায় আসি, লোচন সেইদিন বলিয়াছিল যে, তোমার মা বেদে ছিলেন বটে, কিন্তু তোমার বাবা লালা छिपवान, q कि जऊा ?”

